
15 -ാം കേരള നിയമസഭ

12 -ാം സമ്മേളനം

നക്ഷത്രചിഹ്നമിട്ട ചോദ്യം നം. 3 07-10-2024 - ൽ മറുപടിയ്ക്

ഭക്ഷ്യസാധനങ്ങളുടെ വിലനിയന്ത്രണം

ചോദ്യം ഉത്തരം

ശ്രീ ഇ ചന്ദ്രശേഖരന്‍,
ശ്രീ . മുഹമ്മദ് മുഹസിൻ,

ശ്രീ. വി. ആർ. സുനിൽകുമാർ,
ശ്രീ. സി.സി. മുകുന്ദൻ

ശ്രീ ജി ആര്‍ അനില്‍

(ഭക്ഷ്യ-പൊതുവിതരണ വകുപ്പ് മന്ത്രി)

(എ)

കേരളത്തിലെ കൃഷിഭൂമിയുടെ ദൗർലഭ്യം, ഉയർന്ന

ജനസാന്ദ്രത തുടങ്ങിയ ഘടകങ്ങള്‍

ഭക്ഷ്യവസ്തുക്കൾക്ക് ഇതര സംസ്ഥാനങ്ങളെ

കൂടുതലായി ആശ്രയിക്കേണ്ട സ്ഥിതി

സംജാതമാക്കിയിട്ടുണ്ടോ; വിശദമാക്കുമോ;

(എ) ഉണ്ട്. കേരളത്തിലെ കൃഷിഭൂമിയുടെ ദൗര്‍ലഭ്യം,
ഉയര്‍ന്ന ജനസാന്ദ്രത, ഉത്പ്പാദന ഘടകങ്ങളുടെ വില

വര്‍ദ്ധനവ്‌, ഉയർന്ന കൂലി നിരക്ക് എന്നിവ

കേരളത്തിന്റെ കാർഷിക ഉത്പാദനത്തെ

ദോഷകരമായി ബാധിക്കുന്ന ഘടകങ്ങളാണ്.
എന്നാൽ ലഭ്യമായ കൃഷിഭൂമി പരമാവധി

പ്രയോജനപ്പെടുത്തുന്നതിന് കർഷകരെ

പ്രോത്സാഹിപ്പിക്കുന്ന നിലപാടുകളാണ് സംസ്ഥാന

സർക്കാർ സ്വീകരിച്ചു വരുന്നത്. കേരളത്തിന്റെ

ആവശ്യകതയ്ക് അനുസരിച്ച്‌ ഉത്പാദനം നടത്താന്‍

മേല്‍ ഘടകങ്ങള്‍ തടസങ്ങളായി

നിലനില്‍ക്കുന്നതിനാലാണ് കേരളം

ഭക്ഷ്യവസ്തുക്കള്‍ക്കായി മറ്റ്‌ സംസ്ഥാനങ്ങളെ

ആശ്രയിക്കേണ്ടി വരുന്നത്. കാലാവസ്ഥ

വ്യതിയാനം, പ്രകൃതിക്ഷോഭം എന്നിങ്ങനെയുള്ള

കാരണങ്ങളാൽ മറ്റ്‌ സംസ്ഥാനങ്ങളില്‍ കൃഷി

നശിക്കുന്ന സാഹചര്യങ്ങളില്‍ കേരളത്തിലും ഭക്ഷ്യ

വസ്തുക്കളുടെ ലഭ്യതക്കുറവും അതുവഴി വിലക്കയറ്റവും

ഉണ്ടാകാറുണ്ട്. എന്നാൽ ഇത്തരം സാഹചര്യങ്ങളിൽ,
സപ്ലൈകോ, കൺസ്യൂമർഫെഡ്, മറ്റ് സഹകരണ

സ്ഥാപനങ്ങൾ എന്നിവയിലൂടെ സർക്കാർ നടത്തുന്ന

ശക്തമായ വിപണി ഇടപെടലിലൂടെ പൊതു

വിപണിയിലെ വിലക്കയറ്റം വലിയതോതിൽ

നിയന്ത്രിക്കുവാൻ സംസ്ഥാനത്തിന് കഴിഞ്ഞിട്ടുണ്ട്.

(ബി) ദേശീയതലത്തിലെ വിലക്കയറ്റം കൂടുതൽ

ബാധിക്കുന്നത്‌ ഉപഭോക്തൃ സംസ്ഥാനമായ

കേരളത്തെയാണെന്നത് കണക്കിലെടുത്ത്

അവശ്യസാധനങ്ങളുടെ വിലവര്‍ദ്ധനവ്

തടയുന്നതിന് സംസ്ഥാനം നടപടികൾ

സ്വീകരിച്ചിട്ടുണ്ടോ; വിശദമാക്കുമോ;

(ബി) ഉണ്ട്. സംസ്ഥാനത്തെ നിത്യോപയോഗ

സാധനങ്ങളുടെ വിലക്കയറ്റം സംബന്ധിച്ച

വിവരങ്ങള്‍ അവലോകനം ചെയ്യന്നതിനായി

23/11/2023 ലെ G.O(Rt)No.470/2023/F&CSD
പ്രകാരം ചീഫ്‌ സെക്രട്ടറി അധ്യക്ഷനായി

സംസ്ഥാനതല കമ്മിറ്റി രൂപീകരിച്ചിട്ടുണ്ട്. എല്ലാ

മാസവും യോഗങ്ങൾ ചേർന്ന് സമർപ്പിക്കുന്ന

ശുപാർശകൾ സഹിതമുള്ള റിപ്പോർട്ട് തുടർ

നടപടികൾ സ്വീകരിക്കുന്നതിനായി ഉന്നതതല

കമ്മിറ്റിയ്ക്ക് ലഭ്യമാക്കുന്നുണ്ട്.

ജില്ലാ കളക്ടര്‍മാരുടെ നേതൃത്വത്തില്‍ പൊതുവിതരണ

ഉപഭോക്തൃകാര്യം, ലീഗല്‍ മെട്രോളജി, ഭക്ഷ്യ സുരക്ഷ,
റവന്യു, പോലീസ്‌ എന്നീ വകുപ്പുകളിലെ ഉദ്യോഗസ്ഥർ

പൊതു വിപണികളില്‍ പരിശോധന നടത്തി വരുന്നു.
ഇക്കഴിഞ്ഞ ഓഗസ്റ്റ്‌ മാസം ജില്ലകളില്‍ 3450
പരിശോധനകൾ നടത്തിയതിൽ 372 ക്രമക്കേടുകള്‍

കണ്ടെത്തുകയും നടപടി സ്വീകരിക്കുകയും ചെയ്തിട്ടുണ്ട്.

സംസ്ഥാന സര്‍ക്കാരിന്റെ സഹായത്തോടു കൂടി

സപ്ലൈകോ നടത്തി വരുന്ന വിപണി ഇടപെടല്‍ മൂലം

13 ഇനം അവശ്യസാധനങ്ങള്‍  സപ്ലൈകോ ഒൗട്ട്

ലെറ്റുകള്‍ വഴി സബ്സിഡി നല്‍കി, പൊതു

വിപണിയേക്കാൾ ശരാശരി 25% വിലക്കുറവില്‍

വിതരണം നടത്തി വരുന്നു. കൂടാതെ,
സംസ്ഥാനത്തെ ജനങ്ങള്‍ കൂടുതലായി

ഉപയോഗിക്കുന്ന ഇനം അരി റേഷന്‍കടകള്‍ വഴി

കൂടൂതൽ അളവിൽ വിതരണം നടത്തിയത്

സംസ്ഥാനത്തെ അരിവില പൊതുവിപണിയില്‍

ഉയരുന്നത്‌ തടയാന്‍ സാധിച്ചിട്ടുണ്ട്‌.

(സി) ഭക്ഷ്യ പൊതുവിതരണ വകുപ്പും സപ്ലൈകോയും

ഭക്ഷ്യോത്പന്നങ്ങളുടെ വില നിയന്ത്രിക്കുന്നതിന്

ഇക്കഴിഞ്ഞ ഓണക്കാലത്തുള്‍പ്പെടെ എന്തെല്ലാം

നടപടികളാണ് സ്വീകരിച്ചിട്ടുള്ളത്; വ്യക്തമാക്കാമോ;

(സി) 2024 ഓണത്തിനോടൊനുബന്ധിച്ച് സ്വീകരിക്കേണ്ട

മുന്നൊരുക്കങ്ങൾ സംബന്ധിച്ച് 24.07.2024നും

ഓണക്കാലത്ത് ഉണ്ടാകാനിടയുള്ള

ഭക്ഷ്യധാന്യങ്ങളുടെ പൂഴ്ത്തിവയ്പ്, വിലക്കയറ്റം, കരിഞ്ചന്ത

എന്നിവ തടയുന്നതിനാവശ്യമായ നടപടികൾ

സീകരിക്കുന്നത് സംബന്ധിച്ച് 13.08.2024നും യോഗം

ചേരുകയുണ്ടായി. ആയതിന്റെ അടിസ്ഥാനത്തിൽ,
ഇക്കഴിഞ്ഞ ഓണക്കാലത്ത്‌ ജില്ലാ കളക്ടറുടെ

നേതൃത്വത്തില്‍ പൊതുവിതരണ ഉപഭോക്തൃകാര്യം,
റവന്യൂ, പോലീസ്‌, ലീഗല്‍ മെട്രോളജി, ഭക്ഷ്യ സുരക്ഷ

എന്നീ വകുപ്പുകളിലെ ഉദ്യോഗസ്ഥരെ ഉള്‍പ്പെടുത്തി

ജില്ല/താലൂക്ക്‌തല സ്ക്വാഡ്‌ രൂപീകരിക്കുകയും

പൊതുവിപണിയില്‍ പരിശോധന നടത്തി 775
ക്രമക്കേടുകള്‍ കണ്ടെത്തി നടപടി സ്വീകരിക്കുകയും

ചെയ്തു. ഓണക്കാലത്ത്‌ എല്ലാ AAY
കാർഡുടമകള്‍ക്കും പെര്‍മിറ്റ്‌ ഉള്ള ക്ഷേമ

സ്ഥാപനങ്ങളിലെ താമസക്കാരിൽ 4 പേര്‍ക്ക്‌ 1 കിറ്റ്‌
എന്ന നിരക്കിലും, വയനാട്ടിലെ ദുരന്ത ബാധിത

മേഖലയിലെ എല്ലാ കാര്‍ഡുടമകള്‍ക്കും സൗജന്യ

ഭക്ഷ്യ കിറ്റ്‌ വിതരണം നടത്തിയിട്ടുണ്ട്‌. ഓണത്തിന്‌
മുൻഗണനനേതര വിഭാഗത്തിൽപ്പെട്ട വെള്ള, നീല

കാർഡുടമകൾക്ക് 10 കിലോ അരി സ്പെഷ്യലായി

നല്കുകയും ചെയ്തിട്ടുണ്ട്. കൂടാതെ, സപ്ലൈകോ,

കൺസ്യൂമർ ഫെഡ്, മറ്റ് സഹകരണ സ്ഥാപനങ്ങൾ

എന്നിവയുടെ ആഭിമുഖ്യത്തിൽ സംസ്ഥാനത്തുടനീളം

സംഘടിപ്പിച്ച ഉത്സവചന്തകളിലൂടെ മിതമായ

വിലയിൽ അവശ്യ സാധന ലഭ്യത ഉറപ്പുവരുത്തിയതു

വഴി പൊതു വിപണിയിലെ വിലക്കയറ്റ സാധ്യത

പിടിച്ചുനിർത്തുന്നതിന് സാധിച്ചിട്ടുണ്ട്.

സപ്ലൈകോ വില്‍പ്പനശാലകൾ വഴി പ്രമുഖ

ബ്രാൻഡുകളുടെ ഇരുനൂറോളം എഫ്.എം.സി.ജി.
ഉല്‍പ്പന്നങ്ങൾക്ക് പ്രത്യേക കിഴിവുകൾ

നല്‍കിയിരുന്നു.അതിനോടൊപ്പം, സപ്ലൈകോ

സൂപ്പര്‍ മാര്‍ക്കറ്റ് ശ്രേണിയിലുള്ള വില്‍പ്പനശാലകൾ

വഴി സെപ്തംബര്‍ 6 മുതല്‍ 14 വരെ ഉച്ചയ്ക്ക് ശേഷം രണ്ട്

മണി മുതല്‍ നാലു മണി വരെ വില്‍പ്പന നടത്തിയ

ശബരി, എഫ്.എം.സി.ജി. ഉല്‍പ്പന്നങ്ങൾക്ക്,
നിലവില്‍ നല്‍കിവരുന്ന കിഴിവിന് പുറമേ അധിക

കിഴിവും നല്‍കിയിരുന്നു.

(ഡി)

ഉൽപ്പന്നങ്ങളുടെ പൊതുവിപണിയിലെ വില

നിശ്ചയിക്കാന്‍ സംസ്ഥാന സർക്കാരിന്

അധികാരമില്ലെങ്കിലും മറ്റ് സംസ്ഥാനങ്ങളെ

അപേക്ഷിച്ച് ശക്തമായ വിപണി ഇടപെടൽ കേരളം

നടത്തുന്നുണ്ടോ; ദരിദ്രർക്കു മാത്രമല്ല

ഇടത്തരക്കാർക്കും റേഷനും ഭക്ഷ്യവസ്തുക്കളും നൽകി

ഭക്ഷ്യക്ഷാമം തടഞ്ഞുനിര്‍ത്താന്‍ സംസ്ഥാനത്തിന്

കഴിഞ്ഞിട്ടുണ്ടോ; വിശദമാക്കുമോ;

(ഡി) ഭക്ഷ്യഭദ്രതനിയമം, 2013 സംസ്ഥാനത്ത്‌ നടപ്പില്‍

വരുത്തിയ ശേഷം ആകെയുള്ള 3.34 കോടി

ഗുണഭോക്താക്കളില്‍ 43% പേര്‍ക്ക്‌ മാത്രമാണ്‌
സബ്സിഡി നിരക്കില്‍ ഭക്ഷ്യ വസ്തക്കള്‍ വിതരണം

ചെയ്തു വരുന്നത്‌. (വിശദവിവരം അനുബന്ധം ആയി

ചേർക്കുന്നു). ബാക്കിയുള്ള 57% ഗുണഭോക്താക്കൾക്ക്

ലഭ്യതയ്ക്കനുസരിച്ച് ഭക്ഷ്യ ധാന്യങ്ങള്‍ വിതരണം ചെയ്തു

വരുന്നു. കേന്ദ്ര സര്‍ക്കാര്‍ സബ്സിഡി നല്‍കുന്നത്

AAY PHH വിഭാഗങ്ങള്‍ക്ക്‌ മാത്രമാണ്‌. കേന്ദ്ര

സര്‍ക്കാര്‍ കിലോയ്ക്ക് 8.30 രൂപ നിരക്കില്‍ നല്‍കുന്ന

tide-over അരിയില്‍ നിന്നും സംസ്ഥാന സര്‍ക്കാര്‍

4.30 രൂപ സബ്സിഡി നല്കി NPS (നീല)
വിഭാഗത്തിന് കിലോയ്ക്ക് 4/- രൂപ നിരക്കിൽ അരി

വിതരണം ചെയ്തു വരുന്നു.

സംസ്ഥാനത്തെ ക്ഷേമ സ്ഥാപനങ്ങളിലെ

അന്തേവാസികള്‍ക്ക്‌ നോണ്‍ പ്രയോറിറ്റി

ഇന്‍സ്റ്റിട്യൂഷന്‍ (NPI) കാര്‍ഡുകള്‍ അനുവദിച്ച്‌ ഒരു

കാര്‍ഡിന്‌ പ്രതിമാസം 2 Kg അരി 10.90/- രൂപ

നിരക്കില്‍ വിതരണം ചെയ്യന്നത്‌ വഴി ടി വിഭാഗത്തെ

ഭക്ഷ്യസുരക്ഷയുടെ പരിധിയില്‍ കൊണ്ട്‌ വരാൻ

സാധിച്ചു.

(ഇ) കുറഞ്ഞവിലയ്ക്ക് ഭക്ഷ്യസാധനങ്ങൾ നൽകുന്നതിനും

കരിഞ്ചന്ത, പൂഴ്‍ത്തിവയ്പ് തുടങ്ങിയ

അനഭിലഷണീയമായ പ്രവണതകൾ വിപണിയെ

ബാധിക്കുന്നില്ലെന്ന് ഉറപ്പ് വരുത്തുന്നതിനുമാവശ്യമായ

നടപടികൾ സ്വീകരിച്ചിട്ടുണ്ടോ; വിശദമാക്കുമോ?

(ഇ) നടപടികള്‍ സ്വീകരിച്ചിട്ടുണ്ട്‌. സംസ്ഥാനത്തെ

പൊതുവിപണികളില്‍ പരിശോധന നടത്തുന്നതിന്

ജില്ലാ കളക്ടര്‍മാരുടെ നേതൃത്വത്തില്‍ പൊതു

വിതരണ ഉപഭോക്തൃകാര്യം, ലീഗല്‍ മെട്രോളജി,
ഭക്ഷ്യ സുരക്ഷ, റവന്യു, പോലീസ്‌ എന്നീ

വകുപ്പുകളിലെ ഉദ്യോഗസ്ഥർ പൊതു വിപണികളില്‍

പരിശോധന നടത്തി വരുന്നു. അപ്രകാരം നടത്തിയ

പരിശോധനയില്‍ വിലവിവരപത്രിക

പ്രദര്‍ശിപ്പിക്കാത്ത വ്യാപാരികള്‍ക്കെതിരെ നോട്ടീസ്‌
നല്‍കി നടപടി സ്വീകരിച്ചിട്ടുണ്ട്‌. പച്ചക്കറി,
പലവ്യജ്ഞനം, പഴവര്‍ഗ്ഗങ്ങള്‍ എന്നിവയുടെ വില

നിയന്ത്രിക്കുന്നതിനായി പൊതുവിപണി പരിശോധന

കര്‍ശനമാക്കിയിട്ടുണ്ട്‌.

സെക്ഷൻ ഓഫീസർ

